Ամփոփաթերթ

<<Կազմակերպությունների ներքին աուդիտի որակի երաշխավորման և բարելավման նպատակով կազմակերպության գործունեության հետ չառնչվող անձանց կողմից կազմակերպության ներքին աուդիտի համակարգի գնահատումների իրականացման, ինչպես նաև ստուգում իրականացնող մարմինների և արտաքին աուդիտի մարմնի հետ ներքին աուդիտի համագործակցության կարգերը հաստատելու մասին>> ՀՀ կառավարության որոշման նախագծի վերաբերյալ համապատասխան շահագրգիռ մարմինների կարծիքների
	NN
	Առաջարկություն ներկայացնող մարմնի անվանումը
	Առաջարկության բովանդակությունը
	Արդյունքը

	1
	ՀՀ արդարադատության նախարարություն (փորձագիտական եզրակացություն)
	1. <<Կազմակերպությունների ներքին աուդիտի որակի երաշխավորման և բարելավման նպատակով կազմա​կերպության գործունեության հետ չառնչվող անձանց կողմից կազմակերպության ներքին աուդիտի համակարգի գնահատումների իրականացման կարգում>> անհրաժեշտ բոլոր հարցերը կարգավորված չեն: Այսպես` 

կարգի 7-րդ կետով նախատեսվում են դրույթներ, որոնց համաձայն ներքին աուդիտի ստորաբաժանման աշխատանքների գնահատման արդյունքում, ըստ անհրաժեշտության,  տրվում են նաև եզրակացություններ ներքին աուդիտի ստանդարտներին համապատասխանեցնելու ուղղությամբ իրականացվելիք միջոցառումների վերաբերյալ, մինչդեռ պարզ չէ, թե որոնք են այն անհրաժեշտ դեպքերը, որոնց առկայության պարագայում  ներքին աուդիտի ստանդարտներին համապատասխանեցնելու ուղղությամբ տրվում են եզրակացություններ: Միաժամանակ պարզ չէ, թե ինչ միջոցառումների մասին է խոսքը, որոնք իրականացվելու են ներքին աուդիտի ստանդարտներին համապատասխանեցնելու ուղղությամբ: Այդ առումով անհրաժեշտ է նախատեսել դրույթներ ներքին աուդիտի ստանդարտներին համապատասխանեցնելու ուղղությամբ իրականացվող միջոցառումների և այդ միջոցառումների համապատասխանության վերաբերյալ եզրակացություններ տալու դեպքերի վերաբերյալ:

2. «Ստուգում իրականացնող մարմինների և արտաքին աուդիտի մարմնի հետ ներքին աուդիտի համագործակցության կարգում>> անհրաժեշտ բոլոր հարցերը կարգավորված չեն: Այսպես` 

1) կարգի 2-րդ կետով նախատեսվում են դրույթներ, որոնց համաձայն ներքին աուդիտի ստորաբաժանումն անհրաժեշտության դեպքում ՀՀ օրենսդրությամբ սահմանված կարգով ստուգող մարմիններին աջակցում է, տալիս է տեղեկատվություն և համագործակցում է վերջիններիս հետ, մինչդեռ պարզ, չէ, թե որոնք են անհրաժեշտ այն դեպքերը, որոնց առկայության պարագայում ներքին աուդիտի ստորաբաժանումը պետք է աջակցի, համագործակցի կամ տեղեկատվություն տրամադրի ստուգող մարմիններին: Այդ առումով անհրաժեշտ է նախատեսել դրույթներ ներքին աուդիտի ստորաբաժանման կողմից ստուգող մարմինների աջակցության, դրանց հետ համագործակցության, ինչպես նաև տեղեկատվության տրամադրման դեպքերի և դրանց բնույթի վերաբերյալ:

Պարզ չէ նաև ներքին աուդիտի ստորաբաժանման կողմից ստուգող մարմիններին տրամադրվող տեղեկատվությունն ինչ ժամկետներում է տրամադրվելու, ինչպես նաև ներքին աուդիտի ստորաբաժանման կողմից տեղեկատվություն չտրամադրելն ինչ իրավական հետևանքներ կարող է առաջացնել: Այդ առումով հիշյալ դրույթներն անհրաժեշտ է խմբագրել` նկատի ունենալով «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջները:

2) կարգի 5-րդ կետով նախատեսվում են դրույթներ, որոնց համաձայն ստուգման ենթարկված կազմակերպության ղեկավարը պատասխանատու է հայտնաբերված խախտումների վերացման համար: Այսինքն` կազմակերպության ղեկավարը պարտավոր է միջոցներ ձեռնարկել` վերացնելու ստուգող մարմնի կողմից համապատասխան ստուգման իրականացման ընթացքում հայտնաբերած խախտումները, թերությունները կամ անհամապատասխանությունները: Միաժամանակ պարզ չէ, թե ստուգման ընթացքում հայտնաբերված թերությունների չվերացման ուղղությամբ միջոցառումներ չձեռնարկելն ինչ իրավական հետևանքներ կարող է առաջացնել` նկատի ունենալով «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջները:

3) Նախագծի 7-րդ կետով նախատեսվում են դրույթներ, որոնց համաձայն ներքին աուդիտի ստորաբաժանման ղեկավարը գործողությունների ծրագրի ժամանակացույցով ստուգող մարմին է ներկայացնում հաշվետվություն, մինչդեռ պարզ չէ, թե ինչ ծրագրի մասին է խոսքը և հիշյալ ծրագիրն ինչ իրավական ակտով է հաստատվելու:
3. Օրենսդրական տեխնիկայի կանոնները մասամբ պահպանված չեն: Այսպես` 

1) «Կազմակերպությունների ներքին աուդիտի որակի երաշխավորման և բարելավման նպատակով կազմա​կերպության գործունեության հետ չառնչվող անձանց կողմից կազմակերպության ներքին աուդիտի համակարգի գնահատումների իրականացման կարգը հաստատելու մասին» ՀՀ կառավարության որոշման նախագծի 1-ին կետով հաստատվող հավելվածի 2-րդ կետի ենթակետերի համարակալումն անհրաժեշտ է վերանայել` նկատի ունենալով «Իրավական ակտերի մասին» ՀՀ օրենքի 41-րդ հոդվածի 5-րդ մասի պահանջները:

Նույնը վերաբերում է նախագծի 3-րդ, 4-րդ, 5-րդ, 6-րդ, 16-րդ, 17-րդ, 18-րդ, 23-րդ, 28-րդ, 42-րդ և 43-րդ կետերին:

2) Նախագծի 2-րդ կետի «ա» ենթակետի 3-րդ և 4-րդ պարբերություններում անհրաժեշտ է ճիշտ նշել հիշյալ պարբերություններում նշված իրավական ակտերի լրիվ անվանումները` նկատի ունենալով «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջները:

4. «Ստուգում իրականացնող մարմինների և արտաքին աուդիտի մարմնի հետ ներքին աուդիտի համագործակցության կարգը հաստատելու մասին» Հայաստանի Հանրապետության կառավարության որոշման նախագծում օրենսդրական տեխնիկայի կանոնները պահպանված չեն: Այսպես`

1) Նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները` նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել «Ստուգում իրականացնող մարմինների և արտաքին աուդիտի մարմնի հետ ներքին աուդիտի համագործակցության կարգը»: Մասնավորապես` նախագծի նախաբանում անհրաժեշտ է հղում կատարել «Ներքին աուդիտի մասին» Հայաստանի Հանրապետության օրենքի 13-րդ հոդվածին:
2) Նախագծի 7-րդ կետից հետո նշված աղյուսակն անհրաժեշտ է նախատեսել առանձին կետի տեսքով` նկատի ունենալով «Իրավական ակտերի մասին» ՀՀ օրենքի 37-րդ հոդվածի 5-րդ մասի պահանջները:


	1. Ընդունվել է, կատարվել են համապատասխան փոփոխություններ:

Կարգի 7-րդ կետում հստակեցվել են այն դեպքերը, որոնց առկայության դեպքում պետք է տրվեն եզրակացություններ ներքին աուդիտի գործունեությունը բարելավելու և ստանդարտներին համապատասխանեցնելու ուղղությամբ իրականացվելիք միջոցառումների ծրագրի վերաբերյալ:
Ներքին աուդիտի ստանդարտներին համապատասխանեցնելու ուղղությամբ իրականացվող միջոցառումները հստակեցվել են կարգի 6-րդ գլխում:
2.1 Ընդունվել է, կատարվել են համապատասխան փոփոխություններ:
2.2 Ընդունվել է, կատարվել են համապատասխան փոփոխություններ:
2.3. . Ընդունվել է, կատարվել են համապատասխան փոփոխություններ:
3.1. Ընդունվել է, կատարվել են համապատասխան փոփոխություններ:
3.2. Ընդունվել է, կատարվել են համապատասխան փոփոխություններ:
4.1. Ընդունվել է, կատարվել են անհրաժեշտ փոփոխություններ:
4.2. Ընդունվել է, կատարվել են համապատասխան փոփոխություններ:


	2
	ՀՀ քաղաքաշինության նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	3
	ՀՀ մշակույթի նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	4
	ՀՀ արտակարգ իրավիճակների նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	5
	ՀՀ գյուղատնտեսության նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	6
	ՀՀ բնապահպանության նախարարություն
	1. Նախագծի 1-ին հավելվածի 2-րդ կետում պետք է տրվի նաև «արտաքին աուդիտ» հասկացության սահմանումը, քանի որ նախագծի բովանդակությունից պարզ չէ՝ «արտաքին գնահատում» և «արտաքին աուդիտ» հասկացությունները նույնն են, թե ոչ: 

2. Նախագծի 2-րդ հավելվածի 1-ին, 3-րդ, 4-րդ, 5-րդ,6-րդ և 7-րդ կետերում «ստուգում» բառն անհրաժեշտ է փոխարինել «աուդիտ» բառով, իսկ 4-րդ կետում «ակտ» բառերը՝ «եզրակացություն» բառով, քանի որ ստուգումները աուդիտի շրջանակներից դուրս են և կարգավորվում են «ՀՀ-ում ստուգումների կազմակերպման և անցկացման մասին» ՀՀ օրենքով, իսկ աուդիտի արդյունքում կազմվում է եզրակացություն՝ համաձայն «Աուդիտորական գործունեության մասին» ՀՀ օրենքի 7-րդ հոդվածի:
	1. Ընդունվել է, կատարվել են համապատասխան փոփոխություններ:
2. Չի ընդունվել, քանի որ ՀՀ օրենսդրության համաձայն արտաքին աուդիտի մարմիններն իրականացնում են ստուգումներ և կազմում ակտ:

	7
	ՀՀ արտաքին գործերի նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	8
	ՀՀ տարածքային կառավարման նախարարություն
	1.   Ի նկատի ունենալով, որ ՀՀ կառավարության որոշման նախագծի կազմման համար հիմք է ընդունվել <<Ներքին աուդիտի մասին>> Հայաստանի Հանրապետության  օրենքի 13-րդ հոդվածի 6-րդ կետը, որը միայն վերաբերում է ներքին աուդիտի որակի երաշխավորման նպատակով կազմակերպության հետ չառնչվող անձանց կողմից ներքին աուդիտի համակարգի գնահատումներին, առաջարկում ենք  թիվ 2 հավելվածում նշված արտաքին աուդիտի մարմինների հետ ներքին աուդիտի համագործակցության կարգը հանել նախագծից, հաշվի առնելով նաև, որ <<Վերահսկիչ պալատի մասին>> ՀՀ օրենքի 26-րդ հոդվածը սահմանում է համագործակցությունն այլ մարմինների, այդ թվում ներքին աուդիտ իրականացնողների հետ:

 2. Կարծում ենք, որ նախագծի 1-ին հավելվածի 1-ին գլխի 11-րդ կետը, որի շրջանակներում որպես հիմնական հասկացություն սահմանված են արտաքին աուդիտի մարմինները` ՀՀ վերահսկիչ պալատ, ՀՀ ֆինանսների նախարարության ֆինանսական տեսչություն և այլն, չի համապատասխանում <<Ներքին աուդիտի մասին>> ՀՀ օրենքի 13-րդ հոդվածի 6-րդ կետի պահանջին, ուստի առաջարկում ենք նշված հասկացությունը հանել նախագծից: 

    3. Առաջարկում ենք նախագծի 1-ին հավելվածի 4-րդ գլխի <<Արտաքին գնահատում>> մասից հանել ամբողջական ուսումնասիրություն /գնահատում/ հասկացությունը, քանի որ լիազոր մարմնի կողմից կազմակերպություններում ներդրվում են ներքին աուդիտի տեղեկատվական համակարգեր, որի նպատակն է ավտոմատացնել ՀՀ ֆինանսների նախարարի 2012 թվականի փետրվարի 17-ի թիվ 143-Ն հրամանով հաստատված հանրային հատվածի ներքին աուդիտի ձեռնարկների և ներքին աուդիտի կանոնակարգի մշակման ուղեցույցներում նկարագրված գործընթացները և որի փաստացի ադմինիստրատորը, ինչպես նաև օգտագործողը  լիազոր մարմինն է, որը գործող համակարգի միջոցով կարող է իրականացնել ներքին աուդիտի ստորաբաժանումների աշխատանքների ամբողջական գնահատումներ:

   4. Առաջարկում ենք նախագծի 1-ին հավելվածի 8-րդ գլխում նշված արտաքին գնահատողին /գնահատողների խմբին/ ներկայացվող պահանջները, նրանց իրավունքները և պարտականությունները սահմանել` հղում կատարելով <<Ներքին աուդիտի մասին>> ՀՀ օրենքի պահանջներին:  

 5.  Առաջարկում ենք նախագծում սահմանել ՀՀ ֆինանսների նախարարության ներքին աուդիտի ստորաբաժանման գործունեության արտաքին գնահատման  գործընթացը, ինչպես նաև այն իրականացնողների իրավունքները և պարտականությունները,  ի նկատի ունենալով, որ արտաքին գնահատողը պետք է անկախ լինի այն կազմակերպությունից, որտեղ իրականացնում է արտաքին գնահատում:
	1. Չի ընդունվել: Որոշման նախագծի նախաբանում հղում է կատարվել այն հիմնական իրավական ակտին, որով ՀՀ կառավարությունը լիազորվել է ընդունել «Ստուգում իրականացնող մարմինների և արտաքին աուդիտի մարմնի հետ ներքին աուդիտի համագործակցության կարգը»:
2. Ընդունվել է, կատարվել են համապատասխան փոփոխություններ:

3. Ընդունվել է: 

Կատարվել են համապատասխան փոփոխություններ, նկատի ունենալով, որ ներքին աուդիտի տեղեկատվական համակարգը փորձարկվել է մի շարք պետական մարմիններում: Այն դեպքում, երբ ներքին աուդիտի տեղեկատվական համակարգը ներդրված կլինի հանրային հատվածի բոլոր կազմակերպություններում, ամբողջական գնահատումը հնարավոր կլինի իրականացնել համակարգի միջոցով մուտքագրված ողջ տեղեկատվության ուսումնասիրման եղանակով:

4. Ընդունվել է:

Կատարվել են համապատասխան փոփոխություններ:

5. Չի ընդունվել: ՀՀ Ֆինանսների նախարարության ներքին աուդիտի ստորաբաժանումը չի տարբերվում որևէ այլ ստորաբաժանումից, իսկ արտաքին գնահատողները անկախ են, քանի որ ըստ ՀՀ ներաին աուդիտի ստանդարտների անկախությունը ապահովվում է կազմակերպության ղեկավարին ենթակայության միջոցով:

	9
	ՀՀ աշխատանքի և սոցիալական հարցերի նախարարություն
	1. Առաջարկվում է Կառավարության որոշման նախագծի այն դրույթները, որոնք բացակայում են <Հանրային հատվածի ներքին աուդիտի զարգացման ծրագիր> IDF 093846 ծրագրում, ներդնել պիլոտավորման աշխատանքների շրջանակներում իրականացվող ներքին աուդիտի տեղեկատվական համակարգի համապատասխան մոդուլներում, որի արդյունքում կազմակերպության ներքին աուդիտի համակարգի գնահատումները լիազոր մարմնի (ՀՀ ֆինանսների նախարարության) կողմից կիրականացվի էլեկտրոնային կարգով, ինչը համահունչ է ներկայումս ՀՀ կառավարության կողմից վարվող քաղաքականությանը: 

2. Կառավարության որոշման նախագծի Հավելված 1-ի 1-ին գլխի 2-րդ կետի 11)-րդ ենթակետը շարադրել հետևյալ խմբագրությամբ` <11) Արտաքին աուդիտի մարմիններ` Հանրային հատվածի կազմակերպություններում օրենքով սահմանված կարգով ստուգում իրականացնելու իրավասություն ունեցող պետական մարմիններ (ՀՀ վերահսկիչ պալատ և ՀՀ ֆինանսների նախարարության պետական ներքին ֆինանսական հսկողության և պետական գնումների մեթոդաբանության վարչություն (այսուհետ` ՀՀ ՖՆ ՊՆՖՀ և ՊԳՄՎ)` ստուգման (կամ գնահատման) մասով):>

Սույն առաջարկության հիմնավորումները հետևյալն են`

ա/ ՀՀ ՖՆ ՊՆՖՀ և ՊԳՄՎ-ին վերապահելով ստուգման (կամ գնահատման) գործընթացը, կբարձրանա գնահատման օբյեկտիվությունը, քանի որ գնահատողները կհանդիսանան ներքին աուդիտի ոլորտի որակավորված մասնագետներ,

բ/ վերստուգման և ստուգման (կամ գնահատման) գործընթացները վերապահելով ՀՀ վերահսկիչ պալատին և ՀՀ ՖՆ ՊՆՖՀ և ՊԳՄՎ-ին կբարձրանա գնահատման մասնագիտական մակարդակը:

3. Կառավարության որոշման նախագծի Հավելված 1-ի 4-րդ գլխի 15-րդ կետի վերջին նախադասությունը շարադրել հետևյալ խմբագրությամբ` <Արտաքին գնահատումներն իրականացվում են Լիազոր մարմնի կողմից յուրաքանչյուր տարի: Յուրաքանչյուր տարվա մինչև մարտի 1-ը Լիազոր մարմնի կողմից գնահատական է տրվում նախորդ տարվա կազմակերպության ներքին աուդիտի ստորաբաժանման աշխատանքների մասով:>

Սույն առաջարկության հիմնավորումը հետևյալն է`

ա/ ներդնելով ներքին աուդիտի համակարգի էլեկտրոնային կարգով գնահատումը, գնահատման գործընթացը կարելի է իրականացնել յուրաքանչյուր տարվա կտրվածքով առաջարկվող 5 տարվա փոխարեն: Արդյունքում, ներքին աուդիտի համակարգը գնահատելիս ի հայտ եկած թերությունները կշտկվեն ավելի օպերատիվ կարգով, որի հետևանքով կբարձրանա ներքին աուդիտի ստուգման (կամ գնահատման) արդյունավետությունը:

4. Կառավարության որոշման նախագծի Հավելված 1-ի 4-րդ գլխի 18-րդ կետի 4)-րդ ենթակետը հանել, քանի որ ներքին աուդիտի համակարգի էլեկտրոնային կարգով գնահատման ներդրումից, սույն կետի դրույթների անհրաժեշտությունը կվերանա: 
	1. Ընդունվել է: Կատարվում են համապատասխան փոփոխություններ:
2. Կետը հանվել է հավելված 1-ից:
3. Չի ընդունվել, քանի որ ՀՀ կառավարության 11.08.2011թ. N1233-Ն որոշմամբ հաստատված ներքին աուդիտի մասնագիտական գործունեության 1312 ստանդարտի համաձայն` արտաքին գնահատումը պետք է իրականացվի առնվազն յուրաքանչյուր 5 տարին մեկ անգամ:

4. Խմբագրվել է: 

Կատարվել են համապատասխան փոփոխություններ, նկատի ունենալով, որ ներքին աուդիտի տեղեկատվական համակարգը փորձարկվել է մի շարք պետական մարմիններում: Այն դեպքում, երբ ներքին աուդիտի տեղեկատվական համակարգը ներդրված կլինի հանրային հատվածի բոլոր կազմակերպություններում, ամբողջական գնահատումը հնարավոր կլինի իրականացնել համակարգի միջոցով մուտքագրված ողջ տեղեկատվության ուսումնասիրման եղանակով:



	10
	ՀՀ Էկոնոմիկայի նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	11
	ՀՀ առողջապահության նախարարություն
	1) Կառավարության որոշման նախագծի այն դրույթները, որոնք բացակայում են «Հանրային հատվածի ներքին աուդիտի զարգացման ծրագիր» IDF  ծրագրում, ներդնել պիլոտավորման աշխատանքների շրջանակներում իրականացվող ներքին աուդիտի տեղեկատվական համակարգի համապատասխան մոդուլներում, որի արդյունքում կազմակերպության ներքին աուդիտի համակարգի գնահատումները լիազոր մարմնի (ՀՀ ֆինանսների նախարարության) կողմից կիրականացվի էլեկտրոնային կարգով, ինչը համահունչ է ներկայումս ՀՀ կառավարության կողմից վարվող քաղաքականությանը: Ներքին աուդիտի համակարգի էլեկտրոնային կարգով գնահատման դեպքում կբարձրանա նշված ծրագրի շրջանակներում ՀՀ ֆինանսների նախարարության կողմից իրականացվող ներքին աուդիտի տեղեկատվական կառավարման միասնական համակարգի մշակվող և ներդրվող աշխատանքների արդյունավետությունը: 

2) Նախագծի հավելված 1-ի 1-ին գլխի 2-րդ կետի 11-րդ ենթակետում արտաքին աուդիտի մարմիններ ճանաչել ՀՀ վերահսկիչ պալատին և ՀՀ ֆինանսների նախարարության պետական ներքին ֆինանսական հսկողության և պետական գնումների մեթոդաբանության վարչությանը:
	1. Ընդունվել է: Կատարվում են համապատասխան փոփոխություններ:

2. Կետը հանվել է հավելված 1-ից:



	12
	ՀՀ էներգետիկայի և բնական պաշարների նախարարություն
	Գլուխ 3. Ներքին գնահատում 11 կետի երկրորդ պարբերությունը շարադրել հետևալ բովանդակությամբ ՙԻնքնագնահատումն իրականացվում է ստուգաթերթերի և հարցաշարերի միջոցով, որոնք, ելնելով կազմակերպության առաձնահատկություններից, սահմանվում են Ներքին աուդիտի որակի երաշխավորման և բարելավման ծրագրով:
	Ընդունվել է:

Կատարվել են համապատասխան փոփոխություններ:

	13
	ՀՀ կրթության և գիտության նախարարություն
	    Կարգում օգտագործվող հիմնական հասկացություններում որպես արտաքին աուդիտի մարմիններ նշված են ՀՀ վերահսկիչ պալատը, ՀՀ ֆինանսների նախարարության ֆինանսական տեսչությունը և այլն: Գտնում եմ, որ կարգում անհրաժեշտ է հստակ նշել, թե որոնք են այդ մարմինները և թույլ  չտալ  հետագայում տարաբնույթ մեկնաբանությունների: Գտնում եմ նաև, որ ՀՀ վերահսկիչ պալատի և ՀՀ ֆինանսների նախարարության ֆինանսական տեսչության աշխատանքների մեթոդաբանությունները էականորեն տարբերվում են ներքին աուդիտի մեթոդաբանությունից: Ներքին աուդիտի ուսումնասիրությունների շրջանակն ավելի լայն է, քան վերոնշված մարմիններինը, որոնք իրականացնում են միայն ֆինանսական ստուգում և այդ պատճառով նրանց կողմից տրված գնահատումը կարող է լինել սուբյեկտիվ:

                   Առաջարկում եմ կարգում օգտագործվող հիմնական հասկացություններում որպես արտաքին աուդիտի մարմին ճանաչել ՀՀ ֆինանսների նախարարության պետական ներքին ֆինանսական հսկողության և պետական գնումների մեթոդաբանության վարչությանը:
	Ընդունվել է:

Կատարվել են համապատասխան փոփոխություններ:

	14
	ՀՀ մշակույթի նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	15
	ՀՀ պաշտպանության նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	16
	ՀՀ սպորտի և երիտասարդության հարցերի նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	17
	ՀՀ տրանսպորտի և կապի նախարարություն
	Առաջարկություններ և դիտողություններ չեն ներկայացվել:
	Ընդունվել է ի գիտություն:

	18 
	Վերահսկիչ պալատ
	I. 1. Նախագծի հավելված 1-ի, 1-ին գլխի 2-րդ մասի 1-ին, 2-րդ և 4-րդ կետերի դրույթներից բխում է, որ Լիազոր մարմինն ինքնուրույնության առումով անհրաժեշտ իրավասություն չունի արտաքին գնահատում իրականացնելու գործում, ավելին` ակնհայտ ռիսկերի ի հայտ գալու դեպքում Լիազոր մարմինը դրանք կանխելու որևէ իրավասություն չունի: Համաձայն նշված կարգի պահանջների` արտաքին գնահատումը կարող է իրականացվել միմիայն ներքին աուդիտի ստորաբաժանման ղեկավարի ցանկությամբ: Այսինքն, ստացվում է` արտաքին գնահատման գործընթացը կարող է կրել կամայական բնույթ:

2. Նախագծի հավելված 1-ում ամրագրված չեն ներքին և (կամ) արտաքին գնահատում իրականացնելու անհրաժեշտությունը հիմնավորող չափորոշիչները, անհրաժեշտ և բավարար պայմաններն ու մեթոդները:

3. Նախագծի հավելված 1-ի, 1-ին գլխի 2-րդ մասի 11-րդ կետում պարզաբանված է <<արտաքին աուդիտի մարմիններ>> հասկացությունն, այն դեպքում, երբ սույն հավելվածում վերջինս ընդհանրապես չի կիրառվում: Նշված հասկացությունը կիրառվում է 2-րդ հավելվածում, որտեղ էլ հարկավոր է ներկայացնել նշված հասկացության բովանդակությունը: Անհրաժեշտ է կատարել համապատասխան փոփոխություն: Միաժամանակ, հարկ է նշել, որ համաձայն <<Վերահսկիչ պալատի մասին>> ՀՀ օրենքի, ՀՀ-ում արտաքին պետական վերահսկողություն իրականացնող միակ մարմինը ՀՀ վերահսկիչ պալատն է, հետևաբար, ոչ ֆինանսների նախարարությունը, ոչ էլ որևէ այլ պետական մարմին Հայաստանում արտաքին պետական վերահսկողություն իրականացնելու իրավասություն չունի: Վերոշարադրյալից ելնելով, ինչպես նաև տարընթերցումներից խուսափելու նպատակով, նախագծում օգտագործվող <<արտաքին աուդիտի մարմիններ>> եզրույթն անհրաժեշտ է խմբագրել: 

4.  Նախագծի հավելված 1-ում օգտագործվում է <<ներքին աուդիտի ստորաբաժանման կանոնակարգ>> հասկացությունը, որի պարզաբանումը սույն հավելվածում ներկայացված չէ: Անհրաժեշտ է պարզաբանել սույն հասկացության բովանդակությունը, քանի որ վերջինիս և <<ներքին աուդիտի կանոնակարգ>> հասկացության միջև առաջանում է ավելորդ շփոթություն:

5. Նախագծի 2-րդ գլխի 3-րդ մասի 6-րդ կետի ձևակերպումից պարզ չէ <<հավելյալ արժեք>> հասկացության գործնականում կիրարկման հնարավորությունը, այն չափելու կամ հաշվելու մեթոդները: Առաջարկում ենք սույն կետը ևս խմբագրել և հստակեցնել:

6. Նախագծի 3-րդ գլխի 6-րդ մասի 3-րդ կետն ամբողջովին մեկնաբանման և հստակեցման կարիք ունի: Մասնավորապես` <<մասնագիտական գիտելիքների պարբերաբար գնահատականը>> ընդգրկուն հասկացություն է, այն կարող է լինել տարբեր ժամկետների կտրվածքով: Անհրաժեշտ է հստակեցնել նաև <<տեղեկատվական տեխնոլոգիաների համակարգերի հետ աշխատելու ունակությունների ստուգում>> հասկացության իմաստը, քանի որ վերջինս նույնպես բավականին ընդգրկուն հասկացություն է, և յուրաքանչյուր դեպքում անհրաժեշտ է համապատասխան տեղեկատվական տեխնոլոգիաների ոլորտի գիտելիքներ: Հետևաբար, առաջարկում ենք տվյալ կետը դարձնել ավելի չափելի և հստակ:

7. Նախագծի 4-րդ գլխի 16-րդ մասի 3-րդ կետը նույնպես մեկնաբանման կարիք ունի. պարզ չէ, թե ինչպես է որոշվելու և չափվելու արձանագրված թերությունների գնահատման օբյեկտիվությունը:

8. Անհրաժեշտ է նախագծում հստակ սահմանել դրույթ այն մասին, որ արտաքին գնահատման ժամանակ գնահատողներն իրավունք չունեն կատարել հանդիպակաց ստուգումներ:

9. Նախագծի 4-րդ գլխի 16-րդ մասի 7-րդ կետի ձևակերպումներից պարզ չէ, թե ում (ներքին աուդիտի ստորաբաժանման, թե ողջ կազմակերպությանն ընդհանրապես) կատարողականը պետք է գնահատվի, և ինչ մեթոդներով:

10. Նախագծի 4-րդ գլխի 15-րդ մասում նշվում է, որ արտաքին գնահատումներն իրականացվում են Լիազոր մարմնի կողմից` առնվազն յուրաքանչյուր հինգ տարին մեկ անգամ: Չկան որոշակի չափորոշիչներ, որոնք հաշվի առնելու դեպքում ներքին աուդիտի համակարգը կարելի է արտաքին գնահատման ենթարկել ավելի հաճախ, քան առնվազն հինգ տարին մեկ անգամ: Դրույթը հարկավոր է խմբագրել, քանի որ արտաքին գնահատման գործընթացը կարող է կրել կամայական բնույթ:

11. Նախագծի 6-րդ գլխի 35-րդ մասը ևս խմբագրման կարիք ունի, քանի որ ստացվում է, որ ներքին աուդիտի ստորաբաժանման ղեկավարը, պարտադիր կարգով, տարեկան առնվազն մեկ անգամ, կազմակերպության ղեկավարին և ներքին աուդիտի կոմիտեին հաշվետվություն  է ներկայացնում որակի երաշխավորման և բարելավման ծրագրով նախատեսված արտաքին գնահատման, լրացուցիչ պլանավորված միջոցառումների և արդյունքների վերաբերյալ, մինչդեռ, նախագծի 4-րդ գլխի համաձայն` արտաքին գնահատումներն իրականացվում են Լիազոր մարմնի կողմից` առնվազն յուրաքանչյուր հինգ տարին մեկ անգամ:

12. Նախագծի 6-րդ գլխի 36-րդ մասն առաջարկում ենք խմբագրել, քանի որ ստացվում է աշխատանքային պարտականությունները չկատարած աշխատակիցը լրացուցիչ վերապատրաստում չի անցնում: Բացի այդ, աշխատակցի կողմից պարտականություններ <<չկատարելը>> դեռևս չի նշանակում, որ նա չունի համապատասխան գիտելիքներ, անհրաժեշտ փորձառություն և այլն:

II. Նախագծի հավելված 2-ում նախատեսված <<Արտաքին աուդիտի մարմինների հետ ներքին աուդիտի համագործակցության>> կարգն ամբողջությամբ լրամշակման կարիք ունի, քանի որ որոշ անհրաժեշտ գործընթացներ և հասկացություններ սույն կարգում ներկայացված են մասնակիորեն, որը հանգեցնում է կարգավորման ենթակա հարաբերությունների ոչ լիարժեք իրագործմանը: Մասնավորապես`

1.  Հանրային հատվածի կազմակերպությունում արտաքին մարմինների, Լիազոր մարմնի և տվյալ կազմակերպության ներքին աուդիտի համակարգի կողմից նախատեսվող վերահսկողության և (կամ) ստուգման և (կամ) աուդիտի գործընթացներում հնարավոր կրկնողությունները բացառող լիարժեք մեխանիզմներ ներկայացված չեն:

2. Հանրային հատվածի կազմակերպությունների ներքին աուդիտի ստորաբաժանման կողմից արտաքին մարմիններին ներկայացվող տեղեկատվության շրջանակը, ձևաչափը, ժամկետները և այլ պայմանները ներկայացված են մասնակիորեն:

3. Ընդհանրապես կարգավորված չեն արտաքին մարմնի կողմից իրականացված վերահսկողության և (կամ) ստուգման արդյունքում ներկայացված առաջարկությունների ընդունման և դրանց կատարման վերաբերյալ հարաբերությունները:

Միաժամանակ, կարևորելով ներքին և արտաքին աուդիտի մարմինների դերը, Վերահսկիչ պալատը հայտնում է իր պատրաստակամությունը տվյալ հարաբերությունների կատարելագործմանն ուղղված գործընթացներում:
	1. Ընդունվել է:

Կատարվել են համապատասխան փոփոխություններ:

2. Ընդունվել է:

Կատարվել են համապատասխան փոփոխություններ:

3. Ընդունվել է:

Նշված կետը հանվել է հավելված 1-ից:

4. Ընդունվել է: Կատարվել են համապատասխան փոփոխություններ:

5. Ընդունվել է: Կատարվել են համապատասխան փոփոխություններ` Օրենքի հոդվածի 2-ի 2-րդ մասին համապատասխան:

6. Ընդունվել է: Կատարվել են համապատասխան փոփոխություններ:

7. Ընդունվել է: Կատարվել են համապատասխան փոփոխություններ:

8. Չի ընդունվել:

Հանդիպակաց ստուգումներ հասկացությունը կիրառելի չէ ներքին աուդիտի ոլորտում, քանի որ աուդիտի ընթացքում կատարվում են գնահատումներ և ուսումնասիրություններ: 

9. Ընդունվել է: Կատարվել են համապատասխան փոփոխություններ:

10. Ընդունվել է: Կատարվել են համապատասխան փոփոխություններ:

11. Ընդունվել է: Կատարվել են համապատասխան փոփոխություններ:

12. Ընդունվել է: Կատարվել են համապատասխան փոփոխություններ:

II. 
1. Կարծում ենք, որ նախագիծը պետք է տա համագործակցության սկզբունքները, իսկ աշխատանքների դետալացված իրականացումը պետք է կարգավորվի աշխատանքային կարգով:
2. Ընդունվել է: Կատարվել են համապատասխան փոփոխություններ:

3. արտաքին մարմնի կողմից իրականացված վերահսկողության և (կամ) ստուգման արդյունքում ներկայացված առաջարկությունների ընդունման և դրանց կատարման վերաբերյալ հարաբերությունները կատարելագործելու նպատակով` Լիազոր մարմինը պատրաստակամություն է հայտնում ՀՀ վերահսկիչ պալատի համագործակցելու հարցում: 

	Առաջարկվում է որոշման նախագծի հավելվածով հաստատվող կարգի 2-րդ կետի 4-րդ ենթակետում արտաքին գնահատողի համար ևս նախատեսել ներքին աուդիտին հավասարեցված մասնագիտական գործունեության փորձ ունենալու չափանիշ:
	Ընդունվել է:


